
GOUVÈNÈ CUOMO ANONSE YO CHWAZI 20 FINALIS POU DEZYÈM FAZ 
KONPETISYON MONDYAL BIZNIS MANJE AK AGRIKILTI GROW-NY LA KI KOUTE 

3 MILYON DOLA A  
 

Plis pase 260 jèn konpayi ki soti nan 27 pays te aplike pou patisipe nan koukon 
sou pwogram ankadreman inovan an  

 
Konpetisyon Endistri Manje ak Agrikilti a Resevwa Finansman atravè Inisyativ 
Revitalizasyon Rejyon Nò yo - CNY Rising, Finger Lakes Forward, ak Southern 
Tier Soaring - ki se Estrateji Rejyonal Global ki Vize Revitalize Kominote yo ak 

Devlope Ekonomi an  
 
Gouvènè Andrew M. Cuomo te anonse yo chwazi 20 finalis pou patisipe nan dezyèm 
faz Grow-NY (Devlope NY) la, yon konkou sou biznis inovasyon nan manje ak teknoloji 
nan agrikilti ki santre sou amelyorasyon fliyè emèjan inovasyon nan manje, bwason ak 
agrikilti nan rejyon New York Santral, Finger Lakes ak Southern Tier. Yo te chwazi 
finalis yon ansanm 260 jèn konpayi ki te aplike pou yo fè pati inisyativ lan. Rejyon 
Grow-NY la gen ladan yon gran zòn ki kouvri 22 konte ki gen ladan kominote agrikòl 
nan Rejyon Nò New York la ansanm ak plizyè gwo sant iben, tankou Rochester, 
Syracuse, Ithaca ak Binghamton. Sant pou Avansman Ekonomik Rejyonal Inivèsite 
Cornell (Cornell University's Center for Regional Economic Advancement) ap jere 
konpetisyon an epi Eta New York ap bay finansman pou konpetisyon Grow-NY la atravè 
Inisyativ Gouvènè a pou Revitalizasyon Rejyon Nò (Governor's Upstate Revitalization 
Initiative) ki konekte avèk twa rejyon yo - CNY Rising, Finger Lakes Forward ak 
Southern Tier Soaring.  
 
"Eta New York ap kontinye sipòte endistri manje ak agrikòl ki gen renome mondyal nou 
an", Gouvènè Cuomo te deklare. "Yon fwa ankò konpetisyon Grow-NY la te atire yon 
gwoup antreprenè divès, inovatè ki pare pou konsantre yo sou jwenn fason ki inovan 
pou transfòme pi plis endistri enpòtan sa a. Se atravè efò ki sible yo tankou Grow-NY ke 
nou pral kontinye ankouraje ekonomi rejyonal sa yo, sa ki estimile kwasans nan tout Eta 
a pandan nou ap travay pou nou rebati pi byen."  
  
"Ekonomi agrikòl la nan New York kontinye ap devlope ak envestisman adisyonèl nan 
fèm ak pwodwi lokal nou yo", Gouvènè Adjwen Kathy Hochul te deklare. "Premye faz 
Konpetisyon Grow-NY la te yon siksè, epi nou kontan anpil sou potansyèl ke fnalis sa 
yo ki nan dezyèm faz la genyen pou fè endistri a vin pi solid toujou. Konpayi sa yo ap 
devlope ide ak plan pou revolisyone endistri a nan transfòme dirabilite ak amelyore 
sante ak byennèt Nouyòkè yo. Mwen felisite tout finalis yo ak ganyan yo nan 



 

 

konpetisyon an, epi nou ap tann ak enpasyans pou ede konpayi inovatè sa yo devlope 
ak pwospere nan New York."  
 
Globalman, 264 jèn konpayi te aplike apati 27 peyi, gen ladan Ajantin, Almay ak Izrayèl. 
Ozetazini, 26 Eta te reprezante, gen ladan 98 enskripsyon ki soti New York. 29 pousan 
nan aplikan yo gen ladan yon fondatè fanm epi 32 pousan gen ladan yon fondatè ki soti 
nan yon gwoup minoritè ki mal reprezante. 20 finalis yo chwazi yo pral prezante plan 
biznis yo a nan Somè sou Manje ak Agrikilti Grow-Ny (Grow-NY Food and Ag Summit) 
la nan mwa novanm sa a. Grow-NY pral akòde yon total 3 milyon dola kòm prim lajan 
pou sèt gànyan yo. Sa gen ladan yon premye prim 1 milyon dola, de (2) prim 500,000 
dola ak kat (4) prim 250,000 dola. Yo pral egzije pou gànyan an pral fè yon enpak 
ekonomik ki pozitif nan rejyon Grow-NY la nan ankouraje kwasans djòb ak nan konekte 
avèk patenè endistri lokal yo.  
 
20 finalis yo te chwazi yo gen ladan:  

• AgTrace, Florianopolis, Brazil - Bay yon solisyon sou trasabilite ki enkòpore 
enfòmasyon sou agrikilti epi ki kapte, estoke ak trete done yo pandan li ap 
konekte aktè yo  

• ARPAC, Porto Alegro, Brazil - Kreye ak entegre dròn ki leve objè lou ki aplike 
pestisid yo nan yon fason rapid epi ki lokalize, avèk inifòmite ak presizyon  

• Asarasi, Katonah, NY - Rekipere 97% pwodwi-derive dlo erab endistri erab la ki 
gaspiye, sa ki bay yon altènativ dirab pou dlo nan boutèy tradisyonèl yo  

• brytlife foods, Kerhonkson, NY— Fabrike fwomaj ak yogout atizanal vejetalyen ki 
gen sous dirab avèk nitrisyon ki gen lòt nivo ki soti 100% nan plant yo  

• Candidus, Hull, GA - Devlope estrateji ekleraj siplemantè ki bon mache epi li 
kontwole sistèm pou operasyon sè komèsyal yo  

• Crystal Creek Organics, Rochester NY - Konvèti fosfò ki solib nan fimye likid nan 
yon pwodwi derive solid, ki pa solib, ki ka jenere revni  

• FreshSource, Giza, Ejip - Ranfòse agrikiltè ti eksplwatan yo nan konekte yo ak 
mache ekitab, modèn ak transparan  

• Halomine, Ithaca, NY — Devlope pwodwi kont mikwòb yo pou asire sekirite chèn 
apwovizyònman nou an  

• InnerPlant, Davis, CA - Transfòme jenetikman plant yo pou yo vini kaptè vivan 
pou ogmante rannman epi redwi pèt agwochimik yo  

• Leep Foods, Rochester, NY - Devlope chanpiyon òganik ki gen bon jan kalite 
nan itilize metòd teren rejeneratif sou bwa di ameriken ki anrichi ak nitriman pou 
konsomatè ak restoran yo  

• Nordetect, Copenhagen, Denmark - Bay analiz chimik rapid pou nitriman yo nan 
endistri Agwoalimantè a  

• Norwhey, Ithaca, NY - Transfòme laktosewòm yogout Eta New York la nan yon 
bwason alkowolik ki dirab epi ki delisye  

• PittMoss, Ambridge, PA - Pwodwi yon espas pou kilti ki pwouve ke li fè plant yo 
devlope pi gwo, pi solid pase melanj ki baze sou toub yo  

• PureSpace, Busan, Kore Disid - Etann dire konsèvasyon an epi li amelyore 
sekirite alimantè nan dekonpoze gaz etilèn, imidite ki nan lè a, ak viris yo yon 
fason efikas ak efisyan  

• Re-Nuble, New York, NY — Transfòme pèt manje yo pou yo vini nitriman 
idwoponik òganik, ki gen nivo endistriyèl, ki solib nan dlo pou agrikilti san tè  

• Ripe.io, New York, NY - Bay yon platfòm pou aksede ak enfòmasyon transparan 
ak fyab sou orijin, trajektwa, ak kalite manje yon moun  

• Simply Good Jars, Philadelphia, PA — Etann aksè pou repa ki dirab, ki gen kalite 
pou restoran, nan yon fòma ki anbale davans, ki konvenab  

• SoFresh, Pleasant Prairie, WI - Fabrike yon materyèl pou anbalaj ki inik avèk yon 
vapè òganik pou etann dire konsèvasyon pen fre yo  

• Soos Technology, Kidron, Izrayèl - Redwi rekòt ti poul mal yo nan transfòme poul 
mal yo pou yo vini poul femèl ki kapab ponn ze  

• Zetifi, New South Wales, Ostrali - Enables farmers to access fast and reliable 
connectivity across the entirety of their property  

 
Tout finalis yo pral resevwa:  

• Ankadreman espesyalize nan men konseye biznis yo chwazi sou mezi;  
• Fòmasyon sou prezantasyon anplis pou pèfeksyone prezantasyon an dirèk yo a 

pou jij yo;  
• Sipò ak atelye sou devlopman biznis pou konekte yo ak patenè ak opòtinite 

potansyèl yo;  
• Entwodiksyon sou rezotaj, vizit biznis, ak nominasyon valab pou reprezantan 

ekip finalis yo.  
 
Somè sou Manje ak Agrikilti a, ke yo te òganize nan Rochester te atire plis pase 900 
patisipan an 2019. Pou respekte enstriksyon sou sekirite yo nan objetif pou anpeche 
pwopagasyon COVID-19 la, yo pral òganize evènman an vityèlman ane sa a nan dat 17 
ak 18 novanm. Finalis yo pral toujou genyen opòtinite pou prezante plan biznis yo a ak 
reponn kesyon yon panèl an dirèk. Patisipan yo kapab eksperimante tou yon 
senpozyòm ki ap prezante yon seri panèl ki ap diskite pi gwo kesyon ke endistri manje 
ak agrikilti a ap fè fas. Enskripsyon disponib kounye a, epi evènman an gratis ak lib pou 
piblik la.  
 
Jij yo pral baze desizyon pou prim final yo sou senk kritè sa yo:  
 

• Vyabilite Komèsyalizasyon ak Modèl Ekonomik - potansyèl lan pou patisipan 
an jenere revni ak kenbe yon estrikti depans ki pèmèt yon antrepriz konpetitif ak 
dirab, demontre preparasyon teknolojik oubyen inove pou satisfè pwopozizyon 
avantaj li an;  

• Avantaj Kliyan - nan ki degre patisipan an ap ofri yon bagay kliyan yo vle peye 
pou li, epi adrese yon mache konsiderab;  

• Inovasyon Manje ak Agrikilti - nan ki nivo kote patisipan an ap pouse sa yo 
konsidere kòm depwent nan endistri manje ak agrikilti, epi kontribye nan estati 
rejyon Nò NY kòm yon lidè global nan inovasyon nan mache sa yo;  

• Kreyasyon djòb rejyonal - potansyèl lan pou kreye djòb bon kalite nan anprent 
Grow-NY lan; epi  

• Ekip - kalite ak entegralite ekip lan ak preparasyon l pou l kenbe pwomès li yo.  

Komisè Pwovizwa, Prezidan ak Direktè Egzekitif Jeneral yo nonmen pou Empire 
State Development, Eric Gertler te deklare, "Dezyèm Faz Konpetisyon biznis 
Grow-NY la ap atire jèn konpayi ki gen kalite ak antreprenè ki gen talan yo ki soti 
toupatou nan monn lan pou rive Eta New York— ki konsakre efò yo pou ofri inovasyon 
nan agrikilti ki pral kreye travay ak devlope ekonomi yo nan Finger Lakes, New York 
Santral ak Southern Tier". 
 
Komisè Agrikilti Eta a, Richard A. Ball te deklare, "Konpetisyon Grow NY lan ap 
soulinye divèsite endistri agrikòl New York la, avèk biznis emèjan yo ki santre sou zòn 
enpòtan yo, soti nan solisyon wot teknoloji nan fèm yo pou rive nan sekirite.Ane sa a te 
mete an limyè fason anplis agrikilti enpòtan pou kominote ak ekonomi nou yo, epi mwen 
felisite finalis sa yo pou inovasyon yo a ki pral fè endistri a avanse".  
 
Randy Wolken, ki se Prezidan ak Direktè Egzekitif Jeneral Asosyasyon Fabrikan 
New York Santral la (Manufacturers Association of Central New York), ak Deborah 
Stanley, ki se Prezidan State University of New York at Oswego, epi de 
koprezidan Konsèy Devlopman Ekonomik Rejyonal New York Santral la yo 
(Central New York Regional Economic Development Council) te deklare, "Eta New 
York kontinye rete yon lidè mondyal nan endistri agrikilti ak manje yo epi konpetisyon 
novatè sa a reprezante ankò yon lòt envestisman ki pasyonan nan kominote nou an ki 
pral sèvi pou ranfòse kwasans djòb onivo rejyonal. REDC a ap travay di pou yo sipòte 
baz agrikòl nou an nan rejyon New York Santral k ap asire rejyon an kontinye devlope 
pandan anpil ane k ap vini ankò".  
 
Ko-Prezidan Devlopman Ekonomik Rejyonal Finger Lakes la, Bob Duffy, Prezidan 
ak Direktè Egzekitif Chanm Komès Rochester ak Doktè Denise Battles, Prezidan 
SUNY Geneseo, te deklare, "Nou kontan anpil pou nou sipòte yon lòt faz konpetisyon 
Grow-NY Gouvènè Cuomo a k ap travay pou konekte patnè ak konseye endistri lokal yo 
avèk antreprenè novatè sa yo. Endistri agrikilti ak manje a se kle pou fè avanse inisyativ 
Finger Lakes Forward la, sa k ap asire nou pwomouvwa ak mentni yon ekonomi 
rejyonal pwospè pou anpil ane k ap vini ankò".  
 
Ko-Prezidan Konsèy Devlopman Ekonomik Rejyonal Southern Tier a, Judy 
McKinney Cherry, Direktè Egzekitif, Patenarya Konte Schuyler pou Devlopman 
Ekonomik lan ak Doktè Kevin Drumm, Prezidan Broome Community College, te 
deklare, "Inisyativ Revitalizasyon Rejyon Nò Southern Tier Soaring yo konsevwa onivo 
lokal la byen konsantre sou devlopman endistri agrikilti a, kote yo rekonèt ke se yon 
eleman ki enkwayabman enpòtan pou rejyon nou yo ka kontinye jwi siksè ekonomik. 
Pwochen seri konpetisyon Grow-NY la pral ede inovatè vizyonè sa yo, sa k ap ranfòse 
efò nou ap fè pou n estimile ekonomi rejyonal la pandan anpil ane k ap vini ankò".  
 
Pou jwenn plis enfòmasyon sou Grow-NY, vizite grow-ny.com. Pou ou jwenn plis 
enfòmasyon sou Sant pou Avansman Ekonomik Rejyonal Cornell la, vizite 
https://crea.cornell.edu.  
 
Akselerasyon Finger Lakes Forward 

Anons jodi a antre nan kad "Finger Lakes Forward", ki se plan global rejyon an pou 
jenere kwasans ekonomik solid ak devlopman kominotè. Depi ane 2012, Eta a te deja 
envesti plis pase 8.07 milya dola nan rejyon an pou etabli fondasyon pou plan an – lè li 
envesti nan endistri kle yo ki gen ladan yo endistri fotonik, agrikilti ak pwodiksyon 
pwodwi alimantè, ansanm ak manifakti avanse. Kounye a, rejyon an ap akselere Finger 
Lakes Forward gras a yon envestisman 500 milyon dola Eta a ap fè nan kad Inisyativ 
Revitalizasyon Nò Eta a, Gouvènè Cuomo te anonse nan mwa desanm 2015 lan. 
Envestisman 500 milyon dola Eta a pral ensite biznis prive yo envesti plis pase 2.5 
milya dola – epi plan rejyon an, jan yo soumèt li a, prevwa jiska 8,200 nouvo travay. 
Gen plis enfòmasyon ki disponib isit la. 

 
Akselere CNY Rising  
Anons jodi a ap konplemante inisyativ "Central NY Rising" lan, ki se plan global rejyon 
an pou jenere kwasans ekonomik solid ak devlopman kominotè. Eta a te deja envesti 
plis pase 6.3 milya dola nan rejyon an depi 2012 pou etabli fondasyon pou plan an – lè 
li kapitalize sou opòtinite mache global la yo, ranfòse espri antreprenarya epi kreye yon 
ekonomi enklizif. Kounye a, rejyon an ap akselere inisyativ Central NY Rising lan gras a 
yon envèstisman 500 milyon dola Eta ap fè atravè Inisyativ Revitalizasyon Rejyon Nò 
Eta a, ke Gouvènè Cuomo te anonse nan mwa desanm 2015 lan. Envestisman 500 
milyon dola Eta a pral ensite biznis prive yo envesti plis pase 2.5 milya dola – epi plan 
rejyon an, jan yo soumèt li a, prevwa jiska 5,900 nouvo travay. Gen plis enfòmasyon ki 
disponib isit la.  

 
Akselere "Southern Tier Soaring" 
Anons jodi a konplemante "Southern Tier Soaring", ki se plan global rejyon an pou 
jenere kwasans ekonomik solid ak devlopman kominotè. Depi 2012, Eta te deja envesti 
plis pase 7.4 milya dola nan rejyon an pou tabli fondasyon pou plan an - lè li atire yon 
mendèv ki plen talan, devlope biznis epi pwomouvwa inovasyon. Kounye a, rejyon an 
ap akselere Southern Tier Soaring lan gras ak yon envèstisman 500 milyon dola Eta 
atravè Inisyativ Revitalizasyon Rejyon Nò (Upstate Revitalization Initiative) a, ke 
Gouvènè Cuomo te anonse an desanm 2015 lan. Envestisman 500 milyon dola Eta a 
pral ensite biznis prive yo envesti plis pase 2.5 milya dola - epi plan rejyon an, jan yo 
soumèt li a, prevwa jiska 10,200 nouvo travay. Gen plis enfòmasyon ki disponib isit la.  

